I Венгрия–Кыргызстан тамак-аш өнөр жай форуму эки өлкөнүн агроөнөр жай тармагы үчүн маанилүү окуя болуп, Кыргызстандын кайра иштетүү тармагын венгриялык технологиялар жана инвестициялар аркылуу модернизациялоого багытталды.
[bookmark: _GoBack]Венгриянын өндүрүш сектору өлкө экономикасынын негизги бөлүгү болуп саналат жана 2024–2025-жылдары ИДПнын болжол менен 23,88–25% түзөт.
Форумдун алкагында төрт алдыңкы венгриялык компаниянын презентациялары өткөрүлдү:
· Maurer Gép Ltd. — жашылча-жемиштерди кайра иштетүүчү жабдууларды, анын ичинде айылдык кооперативдер жана фермердик бирикмелер үчүн ыңгайлуу көчмө өндүрүш линияларын чыгарган компания. 
· Pi Vision Holding Private Ltd. — мөмө-жемиштерди, жашылчаларды жана балды кошулмасыз жана консервантсыз, бардык витаминдерин жана пайдалуу касиеттерин сактоо менен иштетүүгө мүмкүндүк берген биофилизация технологиясын иштеп чыгуучу компания. 
· Unimatik Ltd. — тамак-аш өнөр жайы үчүн комплекстүү чечимдерди, анын ичинде автоматташтырылган линияларды жана процесстерди башкаруу системаларын сунуштаган, дээрлик 30 жылдык тажрыйбасы бар компания. 
· Malomgyártó Ltd. — 1991-жылы негизделген венгриялык үй-бүлөлүк ишкана, өзүнүн иштеп чыгуулары боюнча стол үстүндөгү тегирмендерди чыгарууга адистешкен. 
Негизги басым Кыргызстанда жашылча-жемиштерди кайра иштетүү үчүн европалык жабдууларды киргизүүгө, жергиликтүү продукциянын кошумча наркын жогорулатууга жасалды.
Кыргыз Республикасынын Соода-өнөр жай палатасынын президенти Темир Сариев Кыргызстан жыл сайын кайра иштетилбеген продукциянын чоң көлөмүнө туш болорун белгиледи:
«2024-жылдын жыйынтыгы боюнча Кыргызстандан жашылча экспорту 117 миллион доллардан ашты, ал эми жемиш экспорту 61 миллион доллардан жогору болду. Бирок олуттуу көйгөй бар: жыл сайын мөмө-жемиш түшүмүнүн 40 пайызга чейин бөлүгү кайра иштетилбей калып, кайра иштетүүчү ишканалардын жана муздаткыч кампалардын жетишсиздигинен, логистика жана сатуу көйгөйлөрүнөн, ошондой эле органикалык калдыктарды башкаруунун натыйжасыз системасынан улам жоготулат.»
Ошондой эле форумда Венгрия–Кыргызстан Өнүктүрүү Фонду кыргыз фермерлерине жана ишкерлерине жеңилдетилген каржылоону алууга мүмкүндүк берген механизмдерди сунуштады. Бул тармактагы негизги көйгөй — модернизация үчүн жеткиликтүү капиталдын жетишсиздигин чечүүгө багытталган. Бүгүнкү күндө Фонд төрт долбоорду каржылаган. Негизги артыкчылыктуу багыттар — айыл чарба, өнөр жай, суу чарбасы жана энергетика.
Венгриялык жана кыргыз компанияларынын ортосунда түз сүйлөшүүлөр өткөрүлүп, анын жыйынтыгында айыл чарба продукциясын кайра иштетүү боюнча толук өндүрүш линияларын жеткирүү тууралуу алдын ала келишимдерге жетишилди.
Форум Кыргыз–Венгрия өкмөттөр аралык экономикалык кызматташтык боюнча комиссиясынын 2025-жылдын 20–21-ноябрында Будапешт шаарында өткөн 4-жыйынына даярдык көрүүнүн маанилүү этабы болуп калды.
